
 
 
 
 
ᐱᕙᓪᓕᐊᔪᑦ ᑐᓴᕋᑦᓴᑦ  

ᓴᖅᑭᖅᑎᑕᐅᑦᓴᐅᑎᒋᒋᐊᓕᒃ 

ᓯᕗᓕᖅᑎ ᐊᕿᐊᕈᖅ ᓇᓗᓇᐃᖅᓯᔪᖅ ᒥᓂᔅᑕᐃᑦ ᐊᓯᔾᔨᕐᓂᖏᓐᓂᒃ 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 25, 2023) – ᓯᕗᓕᖅᑎ ᐱᔭᐃ ᐊᕿᐊᕈᖅ ᓇᓗᓇᐃᖅᓯᖃᐅᔪᖅ ᐊᓯᔾᔨᖅᑕᐅᓂᖏᓐᓂᒃ 
ᓄᓇᕗᒻᒥ ᐊᐅᓚᑦᓯᔩᑦ ᑲᑎᒪᔨᖏᑦ, ᐊᖏᖅᑎᑕᐅᓚᐅᖅᑎᓪᓗᒋᒃ ᐃᓚᒋᔭᐅᓕᕋᑖᖅᑑᒃ ᒥᓂᔅᑕᐅᖃᑎᒌᓄᑦ, ᒥᓂᔅᑕ ᔪᐃᓕ 
ᖃᐃᕐᓂᖅ ᐊᒻᒪᓗ ᒥᓂᔅᑕ ᑖᓂᐅᓪ ᖃᕝᕕᒃ. 

ᐱᒋᐊᕐᓗᓂ ᓯᑎᐱᕆ 25, 2023: 

• ᓯᕗᓕᖅᑎ ᐱᔭᐃ ᐊᕿᐊᕈᖅ ᓱᓕ ᒥᓂᔅᑕᐅᓂᐊᖅᑐᖅ ᒐᕙᒪᓕᕆᔨᒃᑯᓐᓄᑦ, ᒥᓂᔅᑕ 
ᓄᓇᖃᖅᑳᖅᑐᒥᓂᓕᕆᓂᕐᒧᑦ, ᐊᒻᒪᓗ ᒥᓂᔅᑕ ᑲᒪᒋᔭᓕᒃ ᑲᓇᑕᒧᑦ ᐃᓯᖅᐸᓪᓕᐊᔪᓕᕆᓂᕐᒧᑦ, ᐊᒻᒪᓗ 
ᒥᓂᔅᑕᐅᓕᕐᓗᓂ ᑲᒪᒋᔭᓕᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ. 

• ᒥᓂᔅᑕ ᐸᒥᓚ ᕼᐊᑯᖓᒃ ᒍᕋᔅ ᓱᓕ ᓯᕗᓕᖅᑎᒧᑦ ᑐᒡᓕᐅᓂᐊᖅᑐᖅ ᐊᒻᒪᓗ ᒥᓂᔅᑕᐅᓗᓂ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᒻᒪᓗ ᒥᓂᔅᑕᐅᓗᓂ ᑲᒪᒋᔭᓕᒃ ᐃᓐᓇᒻᒪᕆᓕᕆᓂᕐᒧᑦ. ᒥᓂᔅᑕ ᒍᕋᔅ 
ᐱᒋᐊᒃᑲᓐᓂᓛᖅᑐᖅ ᒥᓂᔅᑕᐅᓂᕐᒧᑦ ᐱᓕᕆᐊᑦᓴᒥᓂᒃ ᐊᒃᑐᐸ 16, 2023. 

• ᒥᓂᔅᑕ ᑕᐃᕕᑎ ᔪᐊᓇᓯ ᓱᓕ ᒐᕙᒪᒃᑯᑦ ᑲᑎᒪᕕᖓᓂ ᓯᕗᓕᖅᑎᐅᓂᐊᖅᑐᖅ, ᒥᓂᔅᑕ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ, ᐊᒻᒪᓗ ᓱᓕ ᓯᕗᓕᖅᑎᒧᑦ ᑐᒡᓕᐅᑲᐃᓐᓇᖅᓯᒪᓂᐊᖅᑐᖅ ᐊᒻᒪᓗ 
ᒥᓂᔅᑕᐅᑲᐃᓐᓇᕐᓗᓂ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᒃᑐᐸ 16-ᒧᓄᑦ. 

• ᒥᓂᔅᑕ ᖁᐊᓴ ᑯᓱᒐᖅ ᓱᓕ ᒥᓂᔅᑕᐅᓂᐊᖅᑐᖅ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᑲᒪᒋᔭᓕᒃ ᐃᒥᐊᓗᓄᑦ 
ᓚᐃᓴᓐᓯᓕᕆᔩᑦ ᑲᑎᒪᔨᖏᓐᓄᑦ, ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᐊᒻᒪᓗ 
ᒥᓂᔅᑕᐅᑲᐃᓐᓇᕐᓗᓂ ᑲᒪᒋᔭᓕᒃ ᐃᓐᓇᒻᒪᕆᓐᓄᑦ ᐊᒃᑐᐸ 16-ᒧᓄᑦ. 

• ᒥᓂᔅᑕ ᑕᐃᕕᑎ ᐊᕿᐊᕈᖅ ᓱᓕ ᒥᓂᔅᑕᐅᓂᐊᖅᑐ ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓄᓪᓗ, ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᑦᓴᓕᕆᓂᕐᒧᑦ, ᒥᓂᔅᑕ ᑲᒪᒋᔭᓕᒃ 
ᐅᔭᕋᕐᓂᐊᖅᑐᓕᕆᓂᕐᒧᑦ, ᒥᓂᔅᑕ ᑲᒪᒋᔭᓕᒃ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑕ ᓇᐅᑦᓯᖅᑐᖅᑎᖏᓐᓄᑦ, ᒥᓂᔅᑕ 
ᑲᒪᒋᔭᓕᒃ ᓄᓇᕗᒻᒥ ᓇᒻᒥᓂᖃᖅᑎᐅᔪᓄᑦ ᐊᑐᖅᑐᐊᖅᑎᑦᓯᔨᒃᑯᑦ ᑎᒥᖁᑎᖏᓐᓄᑦ, ᒥᓂᔅᑕ ᑲᒪᒋᔭᓕᒃ 
ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑎᒥᖁᑎᖏᓐᓄᑦ, ᒥᓂᔅᑕ ᑲᒪᒋᔭᓕᒃ ᓴᓇᔪᓕᕆᓂᕐᒧᑦ. 

• ᒥᓂᔅᑕ ᔮᓐ ᒪᐃᓐ ᓱᓕ ᒥᓂᔅᑕᐅᓂᐊᖅᑐᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᒥᓂᔅᑕ ᑲᒪᒋᔭᓕᒃ 
ᐃᒻᒥᓃᖅᑕᐃᓕᒪᔪᓕᕆᓂᕐᒧᑦ. 

• ᒥᓂᔅᑕ ᒪᒍᓚ ᓇᑲᓱᒃ ᓱᓕ ᒥᓂᔅᑕᐅᓂᐊᖅᑐᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᐃᓄᓕᕆᔨᒃᑯᓐᓄᑦ, 
ᒥᓂᔅᑕ ᑲᒪᒋᔭᓕᒃ ᐊᖏᕐᕋᖃᖏᑦᑐᓕᕆᓂᕐᒧᑦ. ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ, ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ, ᐊᒻᒪᓗ ᒥᓂᔅᑕ 
ᑲᒪᒋᔭᓕᒃ ᐊᔪᖅᓴᓗᐊᕈᓐᓃᖅᑎᑦᓯᓇᓱᐊᕐᓂᕐᒧᑦ. 

• ᒥᓂᔅᑕ ᔪᐃᓕ ᖃᐃᕐᓂᖅ ᒥᓂᔅᑕᐅᓂᐊᓕᖅᑐᖅ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐅᖃᐅᓯᓕᕆᓂᕐᒧᑦ, ᐊᒻᒪᓗ 
ᒥᓂᔅᑕ ᑲᒪᒋᔭᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 

• ᒥᓂᔅᑕ ᑖᓂᐅᓪ ᖃᕝᕕᒃ ᒥᓂᔅᑕᐅᓂᐊᓕᖅᑐᖅ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᑲᒪᒋᔭᓕᒃ ᐆᒻᒪᖅᑯᓕᕆᓂᕐᒧᑦ, 
ᐊᒻᒪᓗ ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᓴᕐᕕᒃᑯᓐᓂᒃ. 

ᖁᕕᐊᑦᑐᖓ ᑐᙵᓱᑦᑎᒍᓐᓇᕋᒃᑭᒃ ᐃᓚᒋᔭᐅᓕᕋᑖᖅᑑᒃ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ, ᒥᓂᔅᑕ ᔪᐃᓕ ᖃᐃᕐᓂᖅ ᐊᒻᒪᓗ 
ᒥᓂᔅᑕ ᑖᓂᐅᓪ ᖃᕝᕕᒃ,” ᐅᖃᖅᓯᒪᔪᖅ ᓯᕗᓕᖅᑎ ᐊᕿᐊᕈᒃ. 

“ᐅᓪᓗᒥ, ᒥᓂᔅᑕ ᖃᐃᕐᓂᖅ ᐊᒻᒪᓗ ᖃᕝᕕᒃ ᐃᓚᒋᔭᐅᓕᖅᑑᒃ ᒥᓂᔅᑕᐅᖃᑎᒌᓄᑦ ᓱᓕ ᐊᑦᓱᕉᑎᖃᖅᑐᓄᑦ 
ᑲᔪᓯᑦᓯᐊᕈᔾᔭᐅᖁᓪᓗᒍ ᑲᑐᔾᔨᓗᑕ ᑐᕌᒐᕗᑦ ᒐᕙᒪᒃᑯᓐᓂᓕᒫᖅ. ᓂᕆᐅᑦᓯᐊᖅᑐᒍᑦ ᑲᔪᖏᖅᑑᓐᓂᒃ 
ᐊᔾᔨᒌᖏᓐᓂᖃᕐᓂᐊᓕᕐᓂᕐᒧᓪᓗ ᒥᓂᔅᑕᑖᖅᑕᐅᓐᓂᒃ ᓇᑦᓯᐊᕐᓂᐊᖅᑎᓪᓗᒋᒃ ᓴᙱᓂᖃᑦᓯᐊᕇᖅᑐᓄᑦ 
ᒥᓂᔅᑕᐅᖃᑎᒌᓄᑦ.” 

### 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓵᒃ:  

ᒥᓯᐅᓪ ᓕᑐᓄ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᓯ 
ᓯᕗᓕᖅᑎᐅᑉ ᐊᓪᓚᕝᕕᖓᓂ 
867-975-5063 
MLeTourneau6@gov.nu.ca  

